
iufques a cinquante, c’eftoit a4 qui luy tendroit le bras,
les fains fe faifoient faigner par precaution, & les ma-
lades s’eftimoient a2 demy gueris quand ils voyoient
couler leur fang, entre autre vn vieilla[r]d qui eftoit
demy aueugle. Sitoft qu’il fut faigné [124] ah! dit-il,
mon nepueu tu m’as rendu la veug, ie voy mainte-
nant, tant y a qu’il fe trouua fur 'heure merueilleu-
fement foulagé. Mais ce qui nous confola particu-
lierement fut de voir tant de petits innocents &
tant d’ames reconciliées auec Dieu. Ie luy toucheray
feulement trois particularitez affez notables, dont
I'vne eft pleine de deuotion, 1’autre merite vn efprit
qui agit par raifon, la troifiefme eft tout a fait naifue.
Cependant que le Pere Superieur eftoit A inftruire
trois malades en la cabane d’vnh nommé Ochiotta, ce
bon homme prenoit fouuent la parole & les aydoit
auec beaucoup de ferueur a faire 'acte de contrition,
& depuis, quoy que la maladie luy euft emporté vne
grande partie de fa famille, dont la plufpart auoient
efté baptifez, il n’a pas fait & 1'ordinaire des Sau-
uages, qui nous regardent fouuent de mauuais ceil,
& ne veullent point oiiyr parler du baptefme fi toft
que quelqu’'vn de ceux que nous auons baptifez eft
mort en leur cabane; Pour luy il nous 2 toufiours fait
le meilleur accueil du monde & a toufiours monftré
qu’il faifoit vn grand eftat de ce que nous enfeignions;
Mais ce que ie veux dire i voftre Reuerence c’eft
que fa femme receut le [125] baptefme auec tant de
deuotion, que les larmes en tomberent des yeux a
quelques vns des affiftans. Apres auoir de-ja donné
dans linftruction beaucoup de fatisfaction au pere,
comme il commengoit 2 luy verfer I’eau {ur la tefte
& a prononcer les paroles Sacramentales, elle s’efcria



